
	Ձեր 06.11.2025թ. N ԱԹ//32072-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է.
· 1088 ծրագրի «12018. Ադրբեջանի կողմից 2016, 2020 և 2022թթ. սանձազերծված ռազմական գործողություններին մասնակցած, ինչպես նաև 2020թ. հետո ժամկետային պարտադիր զինվորական ծառայությունից զորացրված գործազուրկ անձանց մասնագիտական ուսուցման կազմակերպման և զբաղվածության ապահովում միջոցառման ազատ միջոցներից՝ 240.0 մլն դրամ,
· «12025. Անապահովության գնահատման համակարգով անապահով ճանաչված ընտանիքի աշխատունակ անձանց համար կարճաժամկետ ուսուցման դասընթացի կազմակերպման, աշխատանքային փորձ ձեռք բերելու համար աջակցության տրամադրում և զբաղվածության ապահովում» միջոցառման ազատ միջոցներից՝ 35.0 մլն դրամ,
· «12026. Անապահովության գնահատման համակարգով անապահով ճանաչված ընտանիքների աշխատունակ անձանց հասարակական աշխատանքի դիմաց աջակցության տրամադրում, ինչպես նաև այդ անձանց աշխատանքի տեղավորման նպատակով գործատուին աջակցության տրամադրում» միջոցառման ազատ միջոցներից՝ 3.2 մլն դրամ,
ընդամենը՝ 278.2 մլն դրամ վերաբաշխել 1088 ծրագրի «12024. Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն» միջոցառմանը՝ անհուսալի վարկեր ունեցող անձանց տնտեսական ակտիվության խթանման միջոցառման շարունակականությունը 2025 թվականի նոյեմբեր և դեկտեմբեր ամիսներին ապահովելու նպատակով։
1. Այս կապակցությամբ հայտնում ենք, որ ՀՀ կառավարության 12.12.2024թ. «Անհուսալի վարկեր ունեցող անձանց տնտեսական ակտիվության խթանման միջոցառումը և կարգը հաստատելու մասին» N 1990-Լ որոշման (այսուհետ՝ Որոշում) ընդունումը պայմանավորված է եղել աշխատաշուկայից (ֆորմալ զբաղվածությունից) դուրս մնացած, կամ մասնակի ֆորմալ զբաղվածություն ունեցողներին տնտեսական ակտիվ դաշտ վերադարձնելու անհրաժեշտությամբ՝ աջակցությունը նախատեսելով իրականացնել հարկային եկամուտների հաշվին՝ եկամուտ-ծախս հարաբերակցությամբ, քանի որ ակնկալվում էր նաև հարկային եկամուտների ավելացում:
Հետագայում, 2025թ. տարեսկզբից և ծրագրի գործարկումից սկսած մինչ օրս ՀՀ կառավարության 06.03.2025թ. N 264-Ն, 23.04.2025թ. N 493-Ն, 24.07.2025թ. N 1027-Ն և 11.09.2025թ. N 1303-Ն որոշումների հիման վրա վերաբաշխման միջոցով ծրագրի իրականացման համար հատկացվել է 1,099.5 մլն դրամ (ընդամենը ճշտված բյուջեն), որից 330.5 մլն դրամը հատկացվել է ՀՀ 2025թ. պետական բյուջեով նախատեսված հարկային եկամուտների հաշվին, իսկ 769.0 մլն դրամը՝ ՀՀ աշխատանքի և սոցիալական հարցերի նախարարությանը (այսուհետ՝ ՀՀ ԱՍՀՆ) հատկացված միջոցների հաշվին:
Նպատակ ունենալով գնահատելու, թե որքանով է իրականացվող միջոցառումը արդյունավետորեն ծառայել իր սկզբնական նպատակին, առաջարկում ենք Նախագծի հիմնավորմամբ բացահայտել ծրագրի մեկնարկի պահից սկսած մինչ օրս շահառուների բաշխվածությունն ըստ Որոշման ընդունման պահին ֆորմալ և ոչ ֆորմալ զբաղվածություն ունեցողների` դրան համապատասխան առանձնացնելով նաև անհրաժեշտ ֆինանսավորման չափերն ըստ եկամուտ-ծախս ավելացման (ֆորմալ զբաղվածություն ձեռք բերած շահառուների դեպքում) կամ ՀՀ պետական բյուջեից ուղղակի ծախսերի ավելացման (որոշման ընդունման պահին ֆորմալ զբաղվածություն ունեցողների դեպքում) հարաբերակցության, ինչպես նաև դրան համապատասխան՝ ձևակերպել Նախագծին կից հավելվածները:
Դեռևս Որոշման շրջանառման փուլում ՀՀ ԱՍՀՆ-ի կողմից ներկայացված տվյալների համաձայն՝ 01.10.2024թ.-ի դրությամբ անհուսալի վարկ ունեցող վարկառուների թիվը կազմել է շուրջ 341,000, որոնց մինչև 20%-ն է, որ ունեցել է ֆորմալ զբաղվածություն, մնացածը կա՛մ չեն ունեցել աշխատանք, կա՛մ գտնվել են ոչ ֆորմալ զբաղվածության մեջ: Ակներև է, որ Որոշմամբ սահմանված օժանդակություն ստացողների 20%-ը կազմելու էին նախքան Որոշման ընդունումը ֆորմալ զբաղվածություն ունեցողները, իսկ 80%-ը՝ Որոշման ընդունման պահից մինչ օրս ֆորմալ զբաղվածություն ձեռք բերածները: Մինչդեռ, ըստ 2025թ. պետական բյուջեի ինն ամիսների կատարողական տվյալների, Որոշման արդյունքում օժանդակություն ստացող ֆորմալ զբաղվածություն ձեռք բերած անձանց թվաքանակը զրո է՝ անհուսալի դասով դասակարգված վարկային պարտավորություն ունեցող 5368 արձանագրված շահառուների պայմաններում:
Ելնելով վերոշարադրյալից՝ առաջարկում ենք պարզաբանել՝ արդյո՞ք 
ծրագրի իրականացումը նպաստում է սկզբնապես դրված հիմնական թիրախի՝ կառավարության կողմից զբաղվածության ապահովման խնդրի լուծմանը, և ծրագրի իրականացումը հանրային ֆինանսների օգտագործման ինչպիսի՞ արդյունավետություն է ապահովում: Առաջարկում ենք նաև Նախագծի հիմնավորման մեջ ներկայացնել իրականացվող միջոցառման շահառուների խմբերի (այդ թվում՝ աշխատաշուկայից (ֆորմալ զբաղվածությունից) դուրս մնացածներին և մասնակի ֆորմալ զբաղվածություն ունեցողներին) վերաբերյալ վիճակագրական և փաստացի տվյալները։
2. Ըստ Նախագծի հիմնավորման՝ 1088 ծրագրի 12018, 12025 և 12026 պակասեցվող միջոցառումների գծով տարեկան հաստատված/ճշտված բյուջեն կազմում է 681.3 մլն. դրամ, սակայն մինչև տարեվերջ կանխատեսվում է շուրջ 164.5 մլն դրամի ծախսերի իրականացում:
Այդ կապակցությամբ հայտնում ենք, որ հիմնավորմամբ ներկայացված չեն համապատասխան պատճառաբանություններ՝ միջոցառումների թերակատարումների վերաբերյալ: Հատկանշական է այն, որ դեռևս ընթացիկ տարում ՀՀ կառավարության 12.06.2025թ.-ի 770-Լ և 20.06.2025թ.-ի 825-Լ որոշումներով ընդունվել են անապահովության գնահատման համակարգով անապահով ճանաչված ընտանիքների աշխատունակ անձանց համար կարճաժամկետ ուսուցման, աշխատանքային փորձ ձեռք բերելու և վարձատրվող հասարակական աշխատանքի դիմաց աջակցության տրամադրման զբաղվածության ծրագրերը, որոնց գծով մինչ օրս արձանագրվել է 0% կատարողական: Ավելին, 2026թ. պետական բյուջեի նախագծման փուլում ՀՀ ԱՍՀՆ-ի կողմից սկզբնապես ներկայացվել էր բյուջետավորման հայտ՝ համապատասխանաբար 242.4 մլն դրամ (400 շահառուի հաշվարկով) և 154.4 մլն դրամ (350 շահառուի հաշվարկով), որից հետո համապատասխան հայտով առաջարկվել էր ընդլայնել ցուցանիշները շահառուների և ֆինանսավորման չափի գրեթե կրկնակի ավելացմամբ՝ կազմելով 411.7 մլն դրամ (679 շահառուի հաշվարկով) և 265.5 մլն դրամ (602 շահառուի հաշվարկով), ինչպես և նախատեսվել է 2026թ. պետական բյուջեի նախագծում:
Հավելենք նաև, որ ՀՀ կառավարության 24.07.2025թ.-ի N 1016-Ն և 24.07.2025թ.-ի N 1020-Ն որոշումներով 12025 և 12026 միջոցառումների իրականացման համար հատկացվել է, համապատասխանաբար, 197.4 մլն դրամ և 128.6 մլն դրամ, մինչդեռ Նախագծով առաջարկվում է պակասեցումներ իրականացնել նշված միջոցառումներից: 
Վերոգրյալի առնչությամբ հայտնում ենք, որ համաձայն ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման Հավելված N 12-ով հաստատված կարգի 5-րդ կետի՝ գլխավոր կարգադրիչները բյուջեի կատարման ընթացքում 2025թ. պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել։
Ուստի առաջարկում ենք վերանայել Նախագիծը և վերջինիս հավելվածները՝ պակասեցումներ նախատեսելով միայն այն միջոցառումներից, որոնցով ի սկզբանե միջոցներ նախատեսված են եղել 2025թ. պետական բյուջեով և այդ միջոցառումների գծով լրացուցիչ ավելացումներ չեն իրականացվել ընթացիկ տարում:

Ընդունվել է, նախագիծը խմբագրվել է և նվազեցումները առաջարկվում է 1011 ծրագրի 12001 միջոցառման տնտեսումներից:



